











Parazit olmayan tibbi əhəmiyyətli sinantrop həşəratlar
Bu qrupa elə növlər daxildir ki, bunları insan məskənlərinin mikroiqlimi şəraitinin təbiətdəki fəsillərdən asılı olmaması və amillərinin təsirindəki sabitlik,qida mənbələrinin və çoxsaylı sığınacaqlarının olması kimi özünəməxsus ekoloji şəraiti özünə cəlb edir.Bu heyvanların uyğunlaşması ilk növbədəvranış reaksiyalarına - yumurta qoyma instinktinindəyişməsi, qapalı yerlərə üstünlük vermə və s. Toxunur.Bu həşəratlar insanla digər qruplara nisbətən qısa vaxt, yəni təbii yaşayış məskənlərinin istifadəsinə və ibtidai evlərin tikilməsinə başlanılan dövrdən əlaqəlidir.
Bununla əlaqədar olaraq onlar reqressiv morfofizioloji təkamülə məruz qalmamışdır.Bu həşəratların çoxu müxtəlif dəstə və fəsilələrə aid olan tropik və subtropik mənşəli istisevən növlərdir.Onların arasında tibbi əhəmiyyətə yalnız qida məhsullarını, qida tullantılarını və ya insan nəcisini istifadə edən növlər aiddir.Bu ekoloji qrupa daxil olan həşəratların əksəriyəti parazitar və infeksion xəstəliklərin törədicilərinin mexaniki daşıyıcılarıdır.Viruslar, bakteriyalar, ibtidai lərin sistaları və helmintlərkn yumurtaları onların ayaqları üzərində, bədən səthində və ya həzm sistemində inkişaf etmədən və çoxalmadan daşınır.  Bəzi növ həşəratların orqanizmində bir sıra helmintlərin sürfə mərhələləri inkişaf edir.
Bu qrup həşəratlara sinantrop yüyürüklər (tarakanlar), milçəklər, qarışqalar və böcəklər daxildir.Sinantrop həşəratlara qarşı əsas mübarizə  tədbiri yaşayış evinin abadlığı və orada daimi təmizliyin təmin olunması,  qida məhsullarının həşəratlar tərəfindən əldə olunması mümkün olmayan yerlərə qapalı qutulara yerləşdirilməsi aiddir.


                       
Yüyürüklər hərşeyyeyən, kifayət qədər iri ölçülərə malik həşəratlardır.Tropiklərdə və subtropiklərdə təbiətdə rast gəlinməklə yanaşı, insanın
 yaşadığı evlərdə də təsadüf olunurlar . mülayim iqlimli ərrazilərdə iki növ yüyürük yayılmışdır- qara yüyürük (Blatta orientalis) və kürən yüyürük (Blatela germanica). Qara yüyürüyün bədəninin uzunluğu 19-26 mm, rəngi qara qonurdur.Kürən yüyürük ondan xeyli xırdadır, bədəninin uzunluğu 11-12 mm-ə bərabərdir, onun rəngi küntəhərdir.Yüyürüklərin bədəni yastılaşmışdır, ayaqlarının sonunda caynaqları və sormacları mövcuddur ki, onların hesabına bu həşəratlar dar yarıqlara daxil olur və hərbir vəziyyətdə sürünə bilir. 
Yüyürüklər daxilində 20-yə qədər yumurtası olan barama qoymaqla çoxalır. 20-50 gün ərzində embrional inkişaf başa çatır və baramanın daxilindən kiçik şəffaf sürfələr çıxır . yetkinlik dövrünə çatana qədər onlar  bir neçə dəfə qabıq dəyişir.Yüyürüklər istənilən qida məhsulları ilə həmçinin dəri, kağız, pambıq və yunla qiddalanır,
Yüyürüklərə qarşı ümumi mübarizə tədbirlərindən başqa bor turşusu qatılmaqla zəhərlənmiş tələ yemi, onlar üçün patogen olan bakteriyalardan və s. istifadə edilir. Ümumilikdə intensiv dezinfeksiya belə adətən bu heyvanları tam məhv etməyərək , yalnız onların sayını azaldır.Bu onların zəhərli kimyəvi maddələrə qarşı həssaslığı ilə, havada yaad qarışıqların olduğu halda onların traxeyalarında olan xüsusi klapanların qapanması, intensiv hərəkətliliyi, uzun müddət ac qalmaq qabiliyyətinə malik olması, həmçinin bu heyvanların populyasiyalarında insanla uzun müddət sıx əlaqədə olmaqla əlaqədar əmələ gələn geniş genetik polimorfizmlə əlaqədardır. 
                           
Milçəklər xəstəliklərin törədicilərinin  ən fəal mexaniki daşıyıcıları kimi məlumdur. Bütün ikiqanadlılarda olduğu kimi, milçəklərin bir cüt ön qanadları var; inkişafı tam metamarfozla gedir. Bunlardan ev milçəyi (  Musca Domestica) mühüm tibbi əhəmiyyətlidir . Ona bütün təbii zonalarda insanların yaşayış evlərində rast gəlinir. Bədəninin uzunluğu 6-8 mm rəngi boz-qonurdur.Döş hissəsində 4 uzununa xətt gözə çarpır. Ağız aparatı soruch tipdədir.Milçəklər təkcə duru deyil,  həmçinin əvvəlcədən özlərinin ağız suyu vasitəsilə isladılmış bərk qida ilə də qidalanmağı bacarır. Dişi fərd yumurtalarını çürüyən üzvi maddələr yığını olan yerlərdə qoyur.Yumurta qoyulduqdan sonra 5-10 gün ərzində sürfə, 4-7 günə isə barama ininkişaf edir. Baramadan çıxan milçəklər 5-6 günə cinsi yetkinliyə çatırlar. Bütün həyatı boyu bir dişi 600-ə yaxın yumurta qoyur.Yüyürüklərlə müqayisədə milçəklər xəstəlik törədicilərinin mexaniki daçıyıcıları kimi daha təhlükəlidir, çünki,  onlar qida mənbələrini və yerlərini  daha fəal olaraq dəyişir,  onların kütləvi çoxalma  yerləri isə  zibil quyuları, çirkab sular və natəmiz yerlərdir.Milçəyin bədəninin səthində və onun həzm sistemi orqanlarında eyni zamanda 35 milyona qədər müxtəlif mikroorqanizmlər yerləşə bilər.
Otaq milçəyindən başqa boz və göy ət milçəkləri, yaşıl leş milçəkləri və bir sıra digər milçəklər də tibbi əhəmiyyətə malikdir. 
Milçəklərə qarşı əsas mübarizə tədbiri  zibil borularının və zibil qutuları nın abadlığı, yaşayış yerlərinin gigiyenasıdır.
                            
Sinantrop qarışqaların ən tipik növü tropik mənşəli ev qarışqasıdır. (Monomorium  pharaonis) . Bu növə yalnız yaxşı qızdırılan insan məskənlərində rast gəlinir. Ölçülərinin kiçik olması hesabına onlar ensiz yarıqlara keçir və asanlıqla  kərpiclər arasında olan kiçik çatlarla hərəkət edərək, bir mənzildən digərinə daxil olurlar, onlara adətən mətbəxlərdə, tualetlərdə və hamam otaqlarında rast gəlinir.Qarışqa populyasiyaları nadir hallarda böyük yığımlar əmələ gətirir və daim hərəkətdə olur, bu onlara qarşı mübarizəni çətinləşdirir. Bu həşəratlara qarşı yaxşı mübarizə vasitəsi bor turşusu ilə zəhərlənmiş qida tələləri hesab olunur. Qida tələrimin qarışqaların tərəfindən yeyilməsi onların həyatilik və nəsilvermə qabiliyyətini aşağı salır. Yaxşı nəticə əldə etmək üçün qida tələlərini fasiləsiz olaraq bir neçə ay tətbiq etmək lazımdır. 
Yüyürüklərdən, milçəklərdən bə ev qarışqalarından fərqli olaraq Tenrbrio cinsindən olan böcəklər bir qayda olaraq xəstəlik törədicilərinjn daşıuıcıları deyildir. Onlar unda və yarmada yaşayır, hərəkətliliyi yüksək deyil. Bu böcəklərin tibbi əhəmiyyəti ondan irəli gəlir ki bunların bədənində cırtdan lentşəoilli qurdun sürfə mərhələsi olan sistiserkoid inkişaf edir. İnsanın himenolepidozla yoluxmadı yaxşı bişirilməmiş çörək və qənnadı məmulatların yoluxmuş böcək və ya onun sürfəsi ilə birlikdə qəbul etdikdə baş verə bilər. 

